
	 Особено место во развојот на Охрид заслужува изградбата на оваа зграда што претставува 
темел на гимназиското образование во Македонија.
	 Изградбата започнала во 1908 година по фотографија од француска зграда во 
неокласицистички стил,а инвестирал Ејуп Сабри од Охрид. До 1944 година оваа зграда имала 
различна намена: турска управа, војничка касарна, општина, училиште со интернат и слично.
	 Самите почетоци на гимназиското образование во Охрид се некаде во првата деценија на 
минатиот век (20-ти), што значи дека во Охрид имаме скоро едновековна гимназиска традиција. 
Наставата се изведувала на различни места. Летото 1926 година бил основан и ученичкиот 
интернат при гимназијата во Охрид, од страна на неколку наставници во гимназијата и неколку 
учители од основните училишта во Охрид, со цел да им се помогне на сиромашните ученици и да 
се овозможи школување на деца од пошироката охридска околија.
 	 Интернатот две години бил сместен во една стара приватна куќа. Есента 1928 година 
гимназијата и интернатот, заедно, се преселиле во својата нова зграда-денешната зграда. Работеле 
по правилник пропишан од тогашното Министерство за просвета, а биле и од Банската управа 
во Скопје. Со гимназијата и интернатот управувал директорот Петар Тодороски. Интернатот 
бил сместен во поткровниот дел на зградата, а просториите над него, во испуштените делови 
на тој потпокров, биле наменети за обавување на материјалното и финансиското работење на 
интернатот.Покрај директорот како претседател во него членувале: претседателот на општината 
Никола Чакарески, учителот Ѓорѓе Ставриќ и гимназискиот наставник Зоран Булиќ.
	 За жал, во 1936 година двата потпокривни ката ги зафаќа пожар и ова прекрасно здание 
засекогаш ја губи вистинската вредност.
	 Гимназијата, како образование во тоа време, била продолжение на тогаш 4 годишното 
основно образоние па така не се случајни називите: V, VI, VII и VIII клас гимназија. Биле запишувани 
по две паралелки и тоа со приемен испит (српски јазик и математика). По извесно време, 
паралелно со Гимназијата, интернатот и Учителската школа биле под бугарска управа. Наставата 
е на бугарски јазик (застапен и како предмет), а се изучувал и предметот веронаука. Еден од 
неговите предавачи бил г-динот Бранко Ковачески кој по ослободувањето станал и директор на 
гимназијата.
	 По војната гимназијата продолжува со нормална работа и со настава, за првпат, на 
македонски јазик. Од тие причини генерацијата матуранти 1945/1946 година, во нашата архива 
се забележана како прва генерација матуранти-ученици во гимназијата “Св.Климент Охридски”.
		  Од тогаш па се до денес, во нашиот град, во истата училишна зграда пермаментно се 
одвива гимназиско образование.
	 Битна трансформација настанала во 1949 година кога се инсталирал концептот за 8 
годишно основно образование т.е. кога за првпат IV-то оддленците преминале во V оддление. 
Гимназијата пак е средно образование, но по завршено 8 годишно основно училиште.
Како било да се менувал и менува образовниот концепт, факт е дека гимназијата им одолева 
на сите удари на времето; гордо го дочека новиот милениум; претставува крстопат на трите 
временски димензии: минатото, сегашноста и иднината. Достојно го носи името на св. Климент 
Охриски - симбол на непокорот, истрајноста, и вербата во иднината. Неговата светлина секогаш 
ќе го грее патот по којшто генерациите ќе ја негуваат традицијата на овој град. Град во којшто е 
основан и првиот Универзитет на Балканот.
	 Откако се врати нејзиниот првобитен изглед, Охрид и Македонија имаат значаeн културно-
историски споменик како сведок за нашите длабоки корени и нашиoт непокорен дух.

ИСТОРИЈАТ НА ГИМНАЗИЈАТА

Pomo{nik direktor Smenovoditel

проф. Н.Танеска Коњановска проф. Н. Николоска

проф. Р. Николески

проф. С. Тримчева

